
“A true understanding of the Homeric poems could come with a full
understanding of the nature of oral poetry.” Albert B. Lord

Iso-polifonia popullore shqiptare éshté njé pérmendore Xxixélluese kulturore-
artistike, e krijuar nga etnosi ilir-shqgiptar né njé hark kohor shuméshekullor.
Iso-polifonia popullore shqgiptare me vlerate spikatura e té vecanta estetike
éshté déshmi e gytetérimit té lashté dhe europian té kombit shqiptar.

Iso-polifonia shqgiptare-kryevepér e trashégimnisé gojore té njerézimit

Né vitin 2005 iso-polifonia popullore shgiptare u shpall nga UNESCO si
“Kryevepér e trashégimisé gojore t€ njerézimit”.

Iso-polifonia, me gjinité dhe llojet e shumta, éshté edhe né ditét e sotme pjesé
aktive e kulturés dhe jetés sé pérditshme kulturore-artistike. Kéngét popullore
polifonike jané té dashura dhe té kérkuara nga shqiptarét kudo gé jetojné dhe
punojné. Kéndohen né fshat dhe qytet, né dasma dhe gézime shogérore;
transmentohen né radio-televizion dhe dégjohen népér CD, etj.

Iso-polifonia popullore shqiptare éshté njé gjini e pasur, e lashté e traditave
popullore kombétare. Por si¢c éshté véné re né traditat popullore jané té
mbivendosura shtresézime kulturash: “Kruej nji shtresé del tjetra me
dishmina té cuditshme ngjarjesh. Tue hjeké nji shtresé e tue gjeté tjetrén arrin
dijetari né parahistori”. — thoté Ernest Koliqi.

Kérkimet dhe studimet shkencore pér etnomuzikologjiné né pérgjithési dhe
né vecanti pér iso-polifoniné, para viteve 90 té shekullit té€ kaluar, né gjirin e
Institutit té Folklorit (mé voné Instituti i Kulturés Popullore) jané fare pak, té
dobéta dhe, kryesorja, pérshkoheshin nga politika dhe ideologjia marksiste.



“E qara me bote” — burimi i iso-polifonisé

Vasil S. Tole éshté autor i disa librave té botuar pér iso-polifoniné, pér sazet,
pér enciklopediné e iso-polifonisé etj. dhe ka dhéné njé ndihmesé té vecanté
né hartimin e programit pér vlerésimin e iso-polifonisé nga UNESCO.

Me njé titull metaforik dhe simbolik “Pse qané kuajt ¢ Akilit” Vasil S. Tole,
né njé libér té porsabotuar, ka guxuar té€ preké “thembrén e Akilit” té
studimeve té etnomuzikologjisé shqgiptare d.m.th. hetimin e zanafillés sé veté
iIso-polifonisé, népérmjet njé shqyrtimi gjithépérfshirés té dukurive té saj
fillestare, mbéshtetur né njé bibliografi té pasur.

Ai citon nga “Iliada” e Homerit vargjet:

“Jashta pérleshjes ganin kuajt e Akilit,
Sapo e pané gé humbén gerrengasin,

Té shtriré né pluhur nga Hektor gjaksori...
Por si géndron drejt pa lévizuar shtylla

Né krye té varrit té njé burri a gruaje,
Ashtu té shtangur rrinin duke mbajtur
Qerrin e bukur; kokat poshté té ulura

E prej gepallash lot té nxehté u rridhnin
Rréke pérdhé, ag dhembje u ra pér prijésin.
Jelet e gjata derdhur jashté kularéve

lu zhyen pér toké.”

(Homeri, “lliada”, Tirané 2006, kénga XVII, f.400. Pérkthyes Pashko Gjeci)

Né hallkén kryesore té kétij studimi autori ka véné njé nga llojet mé té
hershme té polifonisé -vajtimin,”té qarét me bote”.

Eshté i njohur fakti se té qaré me grupe éshté i njohur si né Shqipériné e
Jugut ashtu edhe né até té Veriut.

“Né fakt, vajtimi né vetvete — shkruan Tole — &shté njé ritual arkaik, i lidhur
ngushté me besimet politeiste té té paréve tané, prej kohéve mitike, i cili
pérmban njé pérzierje elementesh qé pérfshijné: té folurin patetik, té thirrurat,
kujén, ul€rimat, 1évizjet dhe s€ fundi kéngétimin vajtimor. (“Pse qané kuajt e
Akilit” £.17-18; mé tej — “vep. e cit.”)


http://d.m.th/

Gjéma, gjémétarét né vajtimin me grupe né Shqipériné e Veriut

Mendoj se Vasil Tole ka ndjekur njé metodiké té miré, gé pjesén e paré té
studimit ia kushton vajtimit masiv, né grupe, né Shqgipériné e Veriut, i cili
quhet gjémé—gjamé dhe ata gé e bénin até quheshin gjéwmeétaré. “E folura, ¢
thirrura, sokéllima dhe kuja me ulurimé — thoté autori — shénohen si
paraelemente muzikore, gé provojné edhe hershmériné e vajtimit, si
trashégimi shpirtérore mijéravjecare”. Sipas etnografit t€ njohur Rrrok Zojzi,
njé té vdekuri i béhen deri né shtaté e teté gjémé dhe mé sé paku dy; ndérsa
sipas “Kanunit té€ Leké Dukagjinit” déshmohet se “...kanun asht me ba gjamé
mbi té dekunin tri herésh tuj pérséritur fjalét ‘I mjeri im’ nand€ herésh”. Ka
katér faza té gjémés, e cila pérgjithésisht béhet nga burrat né peréndim té
diellit. Ja si e pérshkruan autori kété ritual mortor: Fillimisht grupi i
gjémataréve e fillon gjémén 100 gjer né 500 metér larg té vdekurit, i cili
vendoset né njé vend té hapur. Né fazén e paré heqin zhgunat dhe gjérat e
rénda, vendosin duart mbi ije me bérrylat e hapur anash dhe rrahin tokén me
kémbé, duke shpérthyer té gjithé njéherésh me britmén hou, duke thirrur edhe
emrin e té vdekurit; né fazén e dyté gé té gjithé léshohen me hap té réndé
drejt kufomés pér rreth 50-100 m. dhe pastaj ndalojné, géndrojné si té ngriré
dhe presin shenjén e té parit, duke léshuar britmén hou, e cila pérfundon me
flalét: “I myeri un pér ty!”, me grushte rrahin gjoksin; né fazén e treté,
pérshkojné pérséri 50-100 metra té tjeré, qéndrojné befas, heqin duart nga
mesi dhe gérricin me thonj fytyrén, duke hedhur pikat e gjakut né drejtim té
té vdekurit; faza e katért nis me géndrimin né heshtje, Iéshohen pérséri me
vrap dhe i drejtohen té vdekurit, ulen né gjunjé, mbéshtetin ballin pérdhe dhe
me duar pérkédhelin dheun, géndrojné késhtu gjer sa njé familjar i té vdekurit
u thoté: ua shpérblefshim né té mira!

Gjéma zgjat nga 20 minuta gjer né 1 oré. | parafundit nga radha e gjémés
éshté fisi i gjakut té té vdekurit dhe i fundit éshté fisi i nénés! (Vep.cit. f.20-
21).

Vajtimi né eposin heroik, né eposin pér Gjergj Kastriot — Skénderbeun

Nga ana muzikore — thoté autori — njé vecori muzikore e vajtimeve, si dhe pér
gjithé muzikén tradicionale popullore jovajtimore té Shqipérisé sé Veriut,
Vérejmé né té ekzistencén e njé sistemi muzikor té patemperuar, té kénduarit
njé-zésh. Né Eposin e Kreshnikéve intepretuar me lahuté gjejmé disa vajtime



si p.sh. Vajtimi i Ajkunés, gé éshté njé margaritar i e folklorit shqiptar. Ja
pak vargje nga ky gjerdan poetik:

..More Omer i nanés-o,

A thue gjokun me ta prue?
Dil nji heré pér me lodrue,
Bjer ndér gurra me u freskue,
Kérko majat bashké me zanat,
Se ty varrin ta ruen nana,
Mori i miri i nanés-o!

(Vep. cit. £.24)

Né trashégiminé shpirtérore vdekja e  kryeheroit, Gjergj Kastriot-
Skénderbeut, éshté dhéné me pérshkrimin e natyrés né njé dité me mjegull
dhe plot helm, sikur gielli do té vajtonte sé bashku me gjémétarin Leké
Dukagjini:

Ishte Lek Dukagjini
Ballin e rrihte me njé doré
Dhe me tjetrén shkulte flokét.
Tundu shkulu Shqipéri,
Ejani zonja, bujaré,

Ju té varféra dhe ushtaré,
Eni gqani me pikéllim...
Prindi, zot’i Shqipérisé,
Qémenaté sot na vdiq,
Skénderbu s’éshté meé!
(Vep. cit. 26)

Té dhéna pér vajtimin shqiptar sjell Pjetér Bogdani, Pjetér Budi, Frang
Bardhi né njé relacion té vitit 1641, Evla Celebia mé 1660-1664, Vicenso
Dorsa mé 1847, Johann Georg von Hahn né veprén “Studime shqiptare”
(1853-1854), Elena Gjika, Zef Jubani, De Rada, Luigj Gurakugi, Vigens
Prenushi, Maksimilian Lambertz, etj.

“E qara me bote” — vajtim tragjik njerézor me grupe

Né libér, vendin mé té gjeré e z& analiza e hollésishme e ritualit dhe
praktikave ceremoniale té vajtimit né Shqipériné e Jugut, i cili mbéshtet
mbi té garén dhe té kénduarit shumézérash iso-polifonik, qé ekziston né dy



tipologji kryesore: né Labéri, si iso-polifoni labe, dhe né Toskéri, si iso-
polifoni toske.

Vasil Tole shkruan se “né két€ shakllézim té vajtimit, futet edhe “e qara me
bote”, né té cilén gjenden rrénjét e prejardhjes sé iso-polifonisé popullore
shqiptare né Shqipériné e Jugut. Dhe mé tej shkruan: “e qara me bote”, shihet
si bérthama arkaike e té menduarit dhe e praktikés muzikore shumézérashe,
por njékohésisht edhe Iénda artistike, gé krijoi ansamblin e paré artistik né
boté: korin”. (Vep. cit. 28-29)

Autori, si¢ duket, ka marré pérsipér detyrén e véshtiré té trajtimit té enigmés
problemore té burimit, zanafillés sé iso-polifonisé popullore shqgiptare.
Prandaj ka véné né gendér té kérkimit dhe té studimit shqyrtimin e detajuar té
vajtimit “e qara me bote” edhe pér “karakterin arkaik”, sipas asaj qé
shkruante Faik Konica mé 1887.

“E qara me bote”, si njé vajtim tragjik njerézor me grupe (burrash e grash),
éshté lidhur ngushté me reagimin e jetés pas vdekjes, pér té triumfuar
artistikisht ndaj saj. Autori pérshkruan té gjithé elementet e késaj dukurie
etnomuzikore popullore shqiptare si: etimologjia e fjalés, koncepti pér “botén
e pérteyme”, déshmité e hershme né lidhjet me “t€ garét me bote”, ksodhi-
késolli, kulti 1 diellit, vajtimi masiv, simbolika e ngjyrave “kuq e zi” té
identitetit kombétar shqiptar.

“E qara me bote” — struktura muzikore-poetike

Fjala “bote”, sipas Prof. E. Cabejt, ka kuptim “shtambé&”, pra njé ené prej
balte me té cilén mbushet ujé; por ka edhe nénkuptime té tjera gqé njésohen
me té si: boté, dhe, balté, delting, si dhe balté shtambash.

“E gara me bote” haset edhe si “e qaré me vome” né Maléshové, Pérmet. “E
qara me bote” ruan né strukturén e saj bérthamén e shumé zérave, té lidhura
ngushté me ison, kété ngashérim masiv té pjesétaréve né “t€ qarén me bote”.
Aq 1 forté €shté emocioni g€ sjell “e gara me bote” sa n€ Gjirokastér thoné
“kulloi odaja nga lotét™.

Autori, n€ déshmité e hershme té “qarjes me bote” sjell dhe permend té€ dhéna
arkeologjike, historike, arkeomuzikore, burimesh autorésh antiké etj. pér
kultin e diellit, pér vendndodhjen e Hadit ose mbretériné e vdekjes, Lumin e
vdekjes — Akerontin etj, qé lokalizohen vetém si té tillé né rajonin e maleve
té Sulit, Thesprotia e dikurshme, Caméria e sotme. Tole nga ky parashtrim
historiko-gjeografik shtron pyetjen se cila éshté lidhja e vajtimit shumézérash



me vendndodhjen gjeografike té Hadit? Nga argumentet e faktet gé sjell,
autori anon nga mendimi se Thesprotia, Caméria e sotme, mund té jeté djepi i
lindjes s€ t€ garit me grupe, “t€ qarit me bote”.

“Vajtimi me bote” éshté pjesé€ e njé vajtimi masiv t€ errét mistik, nj€ vajtim 1
pérmotshém solo dhe né grup, njé e garé deklamuese dhe muzikore njéherazi,
pra njé vajkéndim.

Ka edhe vajtime me gérneté ose violinég, gé luhen nga sazexhinjté gjaté kohés
SE zisé, mbi varret e njerézve té vecanté, sipas amaneteve té Iéna qysh né
gjallje. Ja njé shembull:

Mitri la njé porosi:
-Té mé gani me violi,
T’emtaté e mbaniné,
Té motrat e ganing!

“E qara me bote” e iso-polifonisé éshté kulturé shpirtérore kundér dhembjes
gé shkakton vdekja e njeriut té familjes ose té té njohurit. Vajtimi béhet nga
burrat dhe nga graté, sipas zakoneve gé ka vdekja né vende dhe zona té
ndryshme té Shqipérisé sé Jugut, kryesisht né fshat, i cili éshté vendi ideal i
ruajtjes i kétyre relikeve mijéravjecare. E pérbashkéta gjaté vajtimeve éshté
nderimi ndaj té vdekurit, i cili gjaté ritualit té vajtimit vendoset né mjedisin
meé té miré té shtépiseé.

Tekstet e kétyre ligjérimeve vajtimore jané shpesh poezi té miréfillta dhe plot
figura artistike. Vargjet jané 6 ose 8-rrokéshe, numri i tyre 5-7-9 ose 11
vargje dhe rima éshté e rregullt. Né vajtime iso-polifonike, ku dhimbja éshté
shumé e forté, ka raste, kur sé bashku me vajtoret ftohen té vajtojné edhe
malet, kullat dhe muret, cobanét dhe kuajt, madje edhe bagétité, né kujtim té
njeriut t&€ vdekur. Ja ¢’thoté Cajupi:

Qajné malet pér pyje,
Qajné fushaté pér lule.

Ksodhi-késolli éshté njé institucion gé pérshin disa veprime qé fillojné me
lajmérimet pér vdekjen, hapjen e vajtimit, gjestikulacionet dhe lévizjet gjaté
vajtimit e gjer te mbyllja e vajtimit, koha e zisé dhe mbyllja e zisé, prishja e
zisé. Kur vdekja ka ndodhur larg shtépisé, atéheré ndodh dhénia e mandatés,
fatkeqésisé, nga njeréz té aférm té familjes.



Kronisti  turk Evlija Celebia, né vitet 1660-1664, shkruante se
“...@Gjirokastritét kan€ njé zakon té cuditshém... q€ vajtojné njerézit qé€ kané
vdekur gjer 70 a 80 vjet pérpara. Cdo té diellé gjithé faré e fisi i njé té
vdekuri mblidhen né njé shtépi dhe... gajné dhe vajtojné me zé té larté dhe
malléngjyes duke derdhur lotét si rréke.”

N¢ rastin e vdekjes s€ trimave dhe heronjve, “e gara me bote” b&het nga
burrat, gé zakonisht jané njé grup i pérbéré prej 40 e mé shume.

“E qara me bote” i ngjan njé drame me njé akt, qé pérfshin shumé elemente
dhe rituale, skenografi, etj. Vajtocet vishen me té zeza dhe mjedisin e
shtépisé shpesh e lyenin me ngjyrén e zezé. “...N¢& shtépiné toné muret e
hajatit ishin lyer me ngjyré té zezé njé péllémbé nga toka, po ashtu edhe
aralléget e pllakave té gurit. Mbulesa e oxhakut ishte po ashtu e zezé... Hallat
vinin dy heré né javé dhe e qanin véllané (atin tim). Pasi mbaronin
kété ritual, hallat largoheshin dhe mua, motrave dhe néns na linin trishtimin
dhe lotét. E kjo zgjati gati 23 vjet rresht. (“Profesor né tre kontinente”, 2004,
f.2)

“E qara me bote” dhe ¢éshtja homerike

Kapitullin e fundit, kapitulli i katért, Tole ia kushton ritualeve tragjike tek
“Iliada” dhe “Odiseja” e Homerit. Pérshkruan ritualet e vdekjes dhe vajtimet
pér Patroklin, Hektorin dhe Akilin. Edhe né pjesé té tjera té librit gjejmé
referime nga poemat homerike.

Dihet se Homeri éshté ati i artit klasik dhe se “Iliada” dhe “Odiseja” jané
kryevepra té njerézimit, gé kané mbetur modeli mé i larté dhe i paarritshmé i
artit poetik.

Homeri ose mé sakté “¢€shtja homerike” u bé objekti kryesor i studimeve
krahasuese filologjike nga shkencétarét amerikané té Universitetit té
Havardit, Milman Parry dhe Albert B. Lord. Ata, né laboratorin e epikés sé
popujve té Ballkanit Peréndimor, duke pérfshiré edhe Shqipériné, zbuluan
ligjin e ngjizjes dhe krijimit té poemave homerike. Albert B. Lord
shkruan: “A true understanding of the Homeric poems could come with a
full understanding of the nature of oral poetry.” (Poemat e Homerit do t’i
kuptonim vértet vetém kur té kuptohej e ploté natyra e poezisé gojore. Albert
B. Lord: “The Singer of Tales™, 1965, p.12)

Njohja dhe pranimi 1 késaj teorie, q€ ata e quajtén “letérsia gojore”, teori e
pranuar nga gjithé studiuesit e institucioneve botérore (¢do vit organizohen



konferenca shkencore botérore me emrin e Alber B. Lordit) do té
mundésonte té perceptoheshin mé sakté dhe mé gjeré marrédhéniet,
pérqasjet, midis ritualeve dhe kéngévajtimet e hershme prehistorike dhe
antike té letérsisé gojore té etnosit shqiptar dhe poemave homerike jo vetém
né vijén horizontale, por edhe vertikale e, ndofta té dyja bashké. Lambertz,
pérmend autori, thoshte se qysh né epet e Homerit gjenden forma té njéjta
vajtimi, té cilat edhe sot ekzistojné né Shqipéri (Vepér. cit. 136). Ndérsa
Eqrem Bej Vloravé re se né zona si Myzegeja dhe Labéria gjenden
shumé forma arkaike dhe mbase té réndésishme pér studimin e muzikés sé
vjetér, por edhe asaj greke té lashté. (Po aty, f.136).

Kritika e prejardhjes bizantine té iso-polifonisé popullore

Njé interes té vecanté paraqget kritika e argumentuar gé Vasil Tole, i bén tezés
sé vajkéndimeve muzikore popullore shumézérashe, pra iso-polifonia, e paska
prejardhjen prej muzikés bizantine. Jo vetém ky mendim é&shté pa baza, por
ka ndodhur e kundérta. Muzika bizantine, si njé dukuri muzikore e
mévonshme, éshté ushqyar dhe formuar si kulturé muzikore prej kulturave
tradicionale popullore, gé praktikonin fené e krishteré, né mbaré lindjen
europiane. (Shih: shénimi 230, £.159-160).

Libri 1 autorit Vasil S. Tole “Pse qané kuajt e Akilit” jo vetém e pasuron
bibliotekén e studimeve shqiptare pér etnomuzikologjingé, por edhe i jep
lexuesit njohuri dhe kanaqési kulturore pér njé nga gjinité mé té pélgyera té
folklorit, iso-polifoniné.

